
[bookmark: _GoBack]««02 ՇԱԲԱԹԱԹԵՐԹ» փակ բաժնետիրական ընկերությունը լուծարելու մասին»        
  Հայաստանի Հանրապետության կառավարության որոշման նախագծի վերաբերյալ

1.Անհրաժեշտությունը.
ՀՀ կառավարության կողմից տարվող տնտեսական, սոցիալական և բյուջետային քաղաքականությանը համահունչ պետական կառավարման յուրաքանչյուր մարմին պետք է իրականացնի բացառապես իր նպատակներին համապատասխանող և դրանից բխող գործառույթներ: 	Ըստ այդմ՝ որոշման նախագծով նախատեսվում է դադարեցնել Ոստիկանության գործունեության բնագավառին ոչ բնորոշ գործառույթներ իրականացնող Ոստիկանությանը ենթակա կազմակերպության գործունեությունը: 
2.Ընթացիք իրավիճակ 
ՀՀ ոստիկանության «02 շաբաթաթերթ» ՓԲԸ ստեղծվել է ՀՀ ոստիկանության պետի 2000 թվականի մարտի 6-ի թիվ 72-Ա հրամանով:
Գրանցված է պետական ռեգիստրում:
Գրանցման համար՝ 273.120.02739
Վկայական՝ 02Ա04735
Հարկային կոդ՝ 01535537
Գրանցման օրը 13.03.2000 թ.
Ընկերության գտնվելու վայրն է ք. Երեւան, Նալբանդյան 130
Ընկերության ստեղծման նպատակն է՝ հանցավորության դեմ տարվող պայքարի և հասարակայնության հետ կապի ու լրատվության ապահովման ուղղությամբ Հայաստանի Հանրապետության ոստիկանության և իրավապահ այլ մարմինների կողմից տարվող աշխատանքների լուսաբանումը:
Ընկերության գործունեության հիմնական տեսակն է՝ 
- հրատարակչական
- գովազդային ծառայություններ՝ գովազդային վահանակների պատրաստում և տեղադրում, գովազդի տեղադրում հեռուստաեթերում, գովազդ-արշավների կազմակերպում, աուդիոգովազդի պատրաստում
- հեռուստածրագրերի ստեղծում.
- ռադիոզրագրերի ստեղծում
- հեռուստահաղորդումների համար սկզնադրերի պատրաստում
- տեսագրություններ ու մոնտաժ,
- տեսանկարահանում,
- տեսաֆիլմերի ստեղծում
- մշտադիտարկումներ,
- շնորհանդեսների կազմակերպում
- գովազդի եւ հրատարակչական ոլորտում օրենսդրությամբ չարգելված այլ ծառայություններ:
Ընկերությունն ունի 15 հաստիք, որից 01.10.2019թ. դրությամբ համալրված են 10-ը:
ՓԲԸ-ի եկամուտները ձևավորվում են բաժանորդագրությունից և հատավաճառից: 
ՓԲԸ-ի 01.10.2019թ-ի դրությամբ հաշվեկշռով ակտիվների հանրագումարը կազմել է 10.57 մլն. դրամ, որից 0.23 մլն. դրամը, 2.2 %-ը ոչ ընթացիկ (հիմնական միջոցներ), իսկ 10.34 մլն. դրամը, 97.8 %-ը՝ ընթացիկ ակտիվների գծով: Ընթացիկ ակտիվների գերակշիռ մասը՝ 63.6 %-ը, 6.58 մլն. դրամ գումարով կազմում են վաճառքի գծով դեբիտորական  պարտքերը: Ընթացիկ պարտավորությունները կազմում են 5.73 մլն. դրամ, դրամական միջոցների մնացորդը՝ 1.75 մլն. դրամ: Արտահաշվեկշռում առկա են 17.21 մլն.դրամի վաճառքի գծով անհուսալի  պարտավորություններ, որոնք ժամկետանց են և ենթակա են հաշվառումից հանման:
  Վերը նշված ամսաթվի դրությամբ ՓԲԸ-ի սեփական կապիտալը կազմում է՝ 4.83 մլն. դրամ, որից կանոնադրական կապիտալը՝ 0.1 մլն. դրամ,   կուտակված շահույթը՝  4.5 մլն. դրամ:
3.Կարգավորման նպատակը եւ բնույթը 
	Առաջարկվում է լուծարել ՀՀ ոստիկանության ենթակայությամբ գործող «02 շաբաթաթերթ» ՓԲԸ, որպես ոստիկանության գործունեության բնագավառին ոչ բնորոշ գործառույթներ իրականացնող կազմակերպություն:
4.Նախագծի մշակման գործընթացում ներգրավված ինստիտուտները:
ՀՀ ոստիկանություն
 5.Ակնկալվող արդյունքը
Ոստիկանության, որպես միասնական համակարգ կազմող պետական կառավարման մարմնի կողմից  բացառապես օրենքով իրեն ամրագրված  խնդիրների ապահովումը:

ՏԵՂԵԿԱՆՔ
<< «02 ՇԱԲԱԹԱԹԵՐԹ» ՓԱԿ ԲԱԺՆԵՏԻՐԱԿԱՆ ԸՆԿԵՐՈՒԹՅՈՒՆԸ ԼՈՒԾԱՐԵԼՈՒ ՄԱՍԻՆ >> ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ  ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ՆՈՐՄԱՏԻՎ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՄԱՍԻՆ

Հայաստանի Հանրապետության կառավարության «02 ՇԱԲԱԹԱԹԵՐԹ» փակ բաժնետիրական ընկերությունը լուծարելու մասին»  որոշման ընդունման դեպքում այլ իրավական ակտերում փոփոխություններ կատարելու անհրաժեշտություն չի առաջանա: 

ՀՀ ՈՍՏԻԿԱՆՈՒԹՅՈՒՆ

